
Inatsisartunut ilaasortaq,  
Maani/  
  
  
 

§ 37 naapertorlugu apeqqutip nr. 2017-142-p akineqarnera  
 

Inatsisartut suleriaasianni § 37, imm. 1 naapertorlugu Avannaani sinerissap qanittuani 

aalisarnermut tunngasunik Naalakkersuisunut apeqquteqarsimavutit.   Apeqqut uanga 

suliassaqarfigisannit akineqartussanngorlugu innersuunneqarpoq. 

Apeqqut:  

Avannaani aalisarnikkut pingaartumik qaleralinniartunut ukiup aallartinneraniit 

upernarneranut tunitsiviit qerinasuartitsiviit il.il. ulikkaarnerisigut aalisartut 

aningaasarsiornerat unittarpoq, piffissamilu sivisuumi aningaasarsiorniarnerat 

ajornartiorsiorfiusarpoq.  

1. Tamanna inuiaqatigiinnut ilaqutariinnut ataasiakkaanut minnerunngitsumillu 

sulifffeqarfinnut qanoq aningaasanngorlugu annaasaqaatit annertutiginerat 

misissorneqarnikuua?  

Akissut 1: Naamik, aningaasaqarnikkut kinguneri pillugit 

misissuisoqarsimanngilaq.  

2. Misissorneqarsimappat qanoq tamanna inuiaqatigiinnut naleqarpa?  

Akissut 2: Misissuisoqarsimannginnerata kinguneranik inuiaqatigiinnut 

aningaasaqarnikkut sunniutaasartunut inerniliisoqarsinnaanngilaq.  

